
dwar l-implimentazzjoni tad-Direttiva tal-Kunsill 91/676/KEE dwar il-protezzjoni tal-
ilma kontra t-tniggis ikkawzat min-nitrati minn sorsi agrikoli abbazi tar-rapporti tal-
Istati Membri ghall-perjodu 2012-2015

1.

INTRODUZZJONI

Id-Direttiva tal-Kunsill 91/676/KEE (id-Direttiva dwar in-Nitrati) timmira li tnaggas
it-tniggis tal-ilma kkawzat min-nitrati minn sorsi agrikoli u li tipprevjeni aktar tniggis
bhal dan. Id-Direttiva dwar it-Tniggis tifforma parti integrali mid-Direttiva Qafas
dwar I-Ilma (WFD, Water Framework Directive) u hija wiehed mill-istrumenti
ewlenin fil-protezzjoni tal-ilmijiet kontra I-pressjonijiet agrikoli. Id-Direttiva dwar
in-Nitrati tistabbilixxi ghadd ta’ passi li I-Istati Membri ghandhom jissodisfaw:

o [l-monitoragg tal-ilma ta’ kull tip ta’ korp ta’ ilma fir-rigward tal-
koncentrazzjonijiet tan-nitrati u l-istatus trofiku;

. L-identifikazzjoni ta’ ilmijiet imniggsa jew f’riskju ta’ tniggis, abbazi tal-
kriterji definiti fl-Anness | tad-Direttiva;

° Id-dezinjazzjoni ta’ zoni vulnerabbli ghan-nitrati, li huma Zoni li jiskulaw flI-
ilmijiet u li jikkontribwixxu ghat-tniggis;

. L-istabbiliment ta’ kodicijiet ta’ prattiki agrikoli tajba, implimentati fuq bazi
volontarja mat-territorju tal-Istat Membru kollu;

J L-istabbiliment ta’ programmi ta’ azzjoni, li jinkludu sett ta’ mizuri ghall-
prevenzjoni u t-tnaqqis tat-tniggis tal-ilma min-nitrati u li jigu implimentati fuq
bazi obbligatorja f"zoni ddezinjati vulnerabbli ghan-nitrati jew mat-territorju
nazzjonali kollu;

. Ir-riezami u r-revizjoni possibbli tad-dezinjazzjoni ta’ Zoni vulnerabbli ghan-
nitrati u tal-programmi ta’ azzjoni tal-inqas kull erba’ snin; u

. Is-sottomissjoni  lill-Kummissjoni ta’ rapport tal-progress dwar |-
implimentazzjoni tad-Direttiva kull erba’ snin b’informazzjoni dwar il-
kodicijiet ta’ prattika agrikola tajba, iz-zoni vulnerabbli ghan-nitrati, ir-rizultati
tal-monitoragg tal-ilma, l-aspetti rilevanti tal-programmi ta’ azzjoni.

Din hija t-tielet darba li 27 Stat Membru ssottomettew rapport skont I-Artikolu 10
tad-Direttiva dwar in-Nitrati, u I-ewwel darba ghall-Kroazja. Paragun ma’ perjodi ta’
rappurtar precedenti issa huwa possibbli ghal 27 Stat Membru. 1t-28 Stat Membru
kellhom jissottomettu ir-rapporti u d-data dwar il-kwalita tal-ilma li takkumpanjahom
Gunju 2016. Madankollu, 12-il Stat Membru biss irrispettaw din I-iskadenza® u xi
whud minnhom hallew barra xi informazzjoni rilevanti, li giet irrapportata aktar tard.
Dsatax-il Stat Membru damu biex issottomettew [|-informazzjoni niegsa jew
ikkorreguta sal-2017°. ls-sett shih ta’ informazzjoni kien disponibbli biss ghall-
Kummissjoni f*Ottubru 2017.

Dan ir-rapport, li prin¢ipalment huwa bbazat fuq I-informazzjoni sottomessa mill-
Istati Membri ghall-perjodu ta’ bejn 1-2012 u [-2015, huwa akkumpanjat minn
Dokument ta’ Hidma tal-Persunal (SWD(2018)246) li jinkludi mapep u tabelli dwar
I-indikaturi ta’ pressjonijiet ta’ nutrijenti minn sorsi agrikoli, il-kwalita tal-ilma u
zoni ddezinjati vulnerabbli ghan-nitrati, kemm fil-livell tal-UE, kif ukoll f’dak tal-
Istati Membri.

I1-Belgju, il-Kroazja, I-Estonja, il-Finlandja, I-Irlanda, I-Italja, il-Litwanja, in-Netherlands, il-Portugall,
is-Slovakkja, is-Slovenja u I-Izvezja

il-Bulgarija, il-Kroazja, ir-Repubblika Ceka, id-Danimarka, il-Finlandja, Franza, il-Germanja, il-Gre¢ja,
I-Ungerija, I-Irlanda, I-ltalja, il-Latvja, Malta, in-Netherlands, il-Portugall, ir-Rumanija, Spanja, I-
Izvezja u r-Renju Unit.

Bil-pubblikazzjoni ta’ dan ir-rapport, il-Kummissjoni tissodisfa l-obbligi taghha
skont I-Artikolu 11. L-informazzjoni migbura ghal dan ir-rapport ikkontribwixxiet
ghar-revizjoni proposta recentement tad-Direttiva dwar I-llma tax-Xorb®. Fil-fatt
prattiki agrikoli bhall-fertilizzazzjoni jinfluwenzaw il-kwalita tal-ilma tax-xorb. L-e¢¢ess
ta’ nitrati fl-ilmijiet tax-xorb jista’ jkollu impatti fuq is-sahha, jigifieri
metemoglobinemja, li tipprevjeni t-trasport normali tal-ossigenu mid-demm lejn it-
tessuti, li jikkawza ¢ijanozi, u f’koncentrazzjonijiet akbar, asfissija li tista’ tkun letali
ghat-trabi. Ghalhekk ix-xejriet osservati fl-implimentazzjoni tad-Direttiva dwar in-
Nitrati jistghu jaffettwaw il-provvista ta’ ilma tax-xorb nadif ghac-¢ittadini kollha.

Id-Direttiva dwar in-Nitrati tikkontribwixxi billi tindirizza I-flussi tan-nitrogenu u
tal-fosforu lejn il-bijosfera u l-oceani 1i gew identifikati mill-komunita xjentifika
bhala wiehed mid-disa’ limiti planetarji. Barra minn hekk, il-flussi ta’ nutrijenti
flimkien mat-telf ta’ bijodiversita huma zewg limiti planetarji 1i gew meghluba.
Barra minn hekk, id-Direttiva tikkontribwixxi wkoll ghall-ilhuq tal-Ghanijiet ta’
Zvilupp Sostenibbli fI-UE billi tghin sabiex jitnaqqsu I-impatti ambjentali negattivi
assocjati mal-produzzjoni tal-ikel (SDG 2), billi tappogga I-kwalita tal-ilma mtejba
(SDG 6) u tnaqgas it-tniggis 1i jaffettwa l-ilma helu u I-ekosistemi* (SDG 14 u
SDG 15).

L-EVOLUZZJONI TAL-PRESSJONIJIET MILL-AGRIKOLTURA

L-agrikoltura, li tokkupa madwar nofs it-territorju tal-UE, tipprovdi diversi benefic¢ji
lis-so¢jeta. Madankollu, xi attivitajiet agrikoli jikkawzaw pressjonijiet fuq il-korpi
tal-ilma, u jaffettwaw is-sahha ta’ ekosistemi tal-ilma vitali.

Din it-tagsima tigbor fil-qosor |-informazzjoni rrappurtata mill-1stati Membri dwar il-
pressjonijiet agrikoli fl-origini tat-tniggis tal-ilma min-nitrati u l-ewtrofikazzjoni. Ta’
min jinnota li l-informazzjoni rrappurtata mill-Istati Membri giet ikkumplimentata
b’data li originat mill-Eurostat ghaliex tista’ tigi kkumparata b’mod aktar facli fil-
livell tal-UE”.

II-popolazzjoni tal-bhejjem

Ghadd kbir ta’ bhejjem ikkoncentrati f post wiehed fuq livell lokali, huwa ta’ riskju
kbir ghall-ambjent meta |-produzzjoni tad-demel tkun sproporzjonata mal-kobor tal-
art u I-htigijiet tal-ghelejjel. Dan I-izbilan¢ johloq eccess ta’ nutrijenti, li ammont
kbir minnu, jekk ma jigix esportat barra mir-regjun, eventwalment jintilef mal-ilma u
I-arja, u xi drabi jwassal ghal pressjonijiet addizzjonali f’Zoni riceventi.

Id-densita medja tal-bhejjem® fl-EU28 kienet dik ta’ 0,73 unitajiet ta’ bhejjem (LU)
ghal kull ettaru ta’ erja agrikola uzata (EAU) f1-2013. L-oghla densitajiet instabu fin-
Netherlands (3,57), f"Malta (2,99) u fil-Belgju (2,68) filwaqt li l-aktar baxxi gew
lokalizzati fil-Bulgarija (0,21), fil-Latvja (0,26) u fil-Litwanja (0,29). Meta mqgabbla
mal-2010, id-densita medja tal-bhejjem flI-EU28 nagset (-2,9 %). L-akbar tnaqqis

COM(2017) 753 final. http://eur-lex.europa.eu/resource.html?uri=cellar:8c5065b2-074f-11e8-b8f5-
0laa75ed71a1.0004.02/DOC_1&format=PDF

SWD(2016) 390 final. https://ec.europa.eu/europeaid/sites/devco/files/swd-key-european-actions-2030-
agenda-sdgs-390-20161122 _en.pdf

It-tagsima “Pressjonijiet mill-Agrikoltura” fl-Iskedi tas-Sommarju tal-Istati Membri - fit-Tagsima VIII -
hija bbazata b’mod eskluziv fuq id-data rrappurtata mill-Istati Membri skont id-Direttiva dwar in-
Nitrati. Jenhtieg 1i jigi nnutat 1i gie osservat li f'xi kazijiet kien hemm diskrepanzi bejn id-data
rrappurtata mill-Istati Membri u d-data tal-Eurostat.

Ara t-Tabella 18 u I-Figuri 36 u 37 tat-Tagsima Il tad-dokument ta’ hidma tal-persunal.

relattiv fid-densita sehh fil-Gre¢ja (-18,9 %), f"Malta (-17,9 %) u fid-Danimarka (-
14,4 %) filwagt li l-akbar zidiet sechhew fl-Awstrija (+7,2 %), fl-Irlanda (+4,5 %), fil-
Finlandja (+3,7 %) u fil-Germanja (+3,5 %).

Meta wiehed igabbel il-perjodu ta’ rappurtar ta’ bejn 1-2008 u 1-2011 u dak ta’ bejn 1-
2012 u 1-2015, josserva I-bidliet 1i gejjin fin-numru ta’ annimali:

Bhejjem tal-ifrat: tnaqqis zghir fil-livell tal-EU28 (-0,7 %)’ b’zidiet relattivi
sinifikanti fil-popolazzjoni fl-Ungerija (+13,8 %), fl-Estonja (+8,6 %), fil-Latvja
(+8 %), fCipru (+5%) u fin-Netherlands (+4,4 %) meta mgabbel mat-tnaqqis
rilevanti fir-Rumanija (-10,8 %), f’"Malta (-5,2 %), fil-Gre¢ja (-5,1 %) u fil-Litwanja
(-4,2 %).

Bagar tal-halib: tnaqqis zghir fl-EU28 (-0,9 %)® b’zidiet sinifikanti fil-popolazzjoni
fl-Italja (+13,9 %), fl-Irlanda (+10,3 %), £’Cipru (+6,3 %) u fin-Netherlands (+4,8 %)
u tnaqgis relattiv rilevanti fil-Kroazja (-19,1 %), fil-Litwanja (-14,7 %), fil-Polonja (-
12 %), fil-Grecja (-11,3 %), fis-Slovakkja (-11,2 %) u f"Malta (-5 %).

Hanzir: tnaqgis (-3 %) fl-EU28° b’zidiet relattivi aktar sinifikanti fil-popolazzjoni fil-
Portugall (+7,8 %), fil-Germanja (+4,3 %) u fil-Lussemburgu (+3,5 %) u tnaqgis fis-
Slovenja (-28,5 %), f’Malta (-24,8 %) u f"Cipru (-22,3 %).

Pollam: tnaqqis (-0.5 %) fl-EU28™ b’zidiet relattivi aktar sinifikanti fil-Germanja
(+37,6 %), fil-Lussemburgu (+33,3 %) u fil-Finlandja (+28,7 %) u tnaqqis f’Cipru (-
42,5 %), fil-Grecja (-24,2 %) u fil-Portugall (-19 %).

L-uzu tal-fertilizzanti

Skont il-Eurostat, fil-livell tal-EU28, bejn 1-2012 u [-2014 intuzaw 9,2 kton ta’
nitrogenu mid-demel tal-annimali. Dan jirrapprezenta zieda ta’ 2,6 % meta mqabbel
ma’ bejn 1-2008 u 1-2011*™. L-uzu tad-demel-N zdied b’aktar minn 5 % fl-Ungerija u
fil-Latvja, filwaqt li naqas b’aktar minn 5 % fil-Bulgarija, "Cipru, fir-Repubblika
Ceka, f"Malta, fil-Polonja, fir-Rumanija u fis-Slovenja.

Fil-livell tal-EU28, bejn 1-2012 u 1-2014 intuza 1,61 kton'? ta’ fosfat mid-demel tal-
annimali, tnaqqis ta’ 3,1 % meta mqgabbel ma’ bejn 1-2008 u 1-2011. L-uzu tad-
demel-P zdied b’aktar minn 5 % fl-Ungerija, filwaqt li naqas b’aktar minn 5 % fil-
Bulgarija, f"Cipru, fir-Repubblika Ceka, fil-Kroazja, f"Malta, fin-Netherlands, fil-
Polonja, fir-Rumanija u fis-Slovenja.

L-uzu totali ta’ fertilizzanti tan-nitrogenu minerali u tal-fosfat fl-EU28 zdied
rispettivament b’4 %™ u b’6 %™ bejn il-perjodu ta’ rappurtar ta’ bejn 1-2008 u I-
2011 u dak ta’ bejn 1-2012 u 1-2015. Hemm differenzi sinifikanti hafna bejn 1-Istati
Membri: minn tnaqqis ta’ 30 % fl-uzu tal-fertilizzant tan-nitrogenu minerali fis-
Slovakkja u 46 % fl-uzu tal-fertilizzant tal-fosfat minerali fin-Netherlands, ghal zieda
ta’ 56 % fil-Bulgarija kemm ghall-fertilizzant tan-nitrogenu minerali kif ukoll ghal
dak tal-fosfat.

Arat-Tabella 12 tat-Tagsima Il tad-dokument ta’ hidma tal-persunal.

Arat-Tabella 13 u I-Figuri 26 u 27 tat-Tagsima Il tad-dokument ta’ hidma tal-persunal

Arat-Tabella 14 u I-Figuri 28 u 29 tat-Tagsima Il tad-dokument ta’ hidma tal-persunal

Ara t-Tabella 15 u I-Figuri 30 u 31 tat-Tagsima Il tad-dokument ta’ hidma tal-persunal. Abbazi tad-data
tal-Eurostat ghas-snin 2010 u 2013

Arat-Tabella 21 u I-Figuri 42 u 43 tat-Tagsima Il tad-dokument ta’ hidma tal-persunal

Arat-Tabella 22 u I-Figuri 44 u 45 tat-Tagsima Il tad-dokument ta’ hidma tal-persunal

Ara t-Tabella 19 u I-Figuri 38 u 39 tat-Tagsima Il tad-dokument ta’ hidma tal-persunal

Ara t-Tabella 20 u I-Figuri 40 u 41 tat-Tagsima Il tad-dokument ta’ hidma tal-persunal.

Filwaqt li t-tnaqqis fl-uzu tad-demel fil-livell tal-UE jirrifletti t-tnaqqis globali fin-
numri ta’ annimali (-3,6 %)™, ix-xejriet fil-livell tal-Istati Membri huma influwenzati
wkoll minn zviluppi ohrajn, perezempju l-uzu tad-demel ghall-produzzjoni tal-
energija.

Fil-livell tal-Istati Membri, l-uzu tad-demel N u I-fertilizzant minerali N huma
korrelatati mill-qrib hafna; barra minn hekk l-ammonti uzati huma simili hafna.
Ghalkemm din il-korrelazzjoni tapplika wkoll sa ¢ertu punt ghall-uzu tad-demel P u
I-fertilizzant minerali P, f’pajjizi b’densita gholja ta’ bhejjem (ez. DK, BE, NL) isir
uzu relattivament baxx mill-fertilizzant tal-fosfat minerali meta mgabbel mad-demel
P.

Il-bilan¢ tan-nutrijenti

Id-Direttiva dwar in-Nitrati tappogga l-prattiki ta’ fertilizzazzjoni bbilancjata fil-
livell tal-azjendi agrikoli li jinvolvu li jigi evitat it-telf billi I-ghelejjel jigu pprovduti
bl-ammont xieraq ta’ nutrijenti li jehtiegu.

[l-bilan¢ tan-nutrijenti huwa definit bhala d-differenza bejn I-inputs tan-nutrijenti li
jidhlu fis-sistema tal-biedja (I-aktar id-demel tal-bhejjem u I-fertilizzanti) u l-outputs
tan-nutrijenti li jhallu s-sistema (I-uzu ta’ nutrijenti mill-ghelejjel u 1-bwar)'®. Eccess
ta’ nutrijenti jsehh meta mhux il-fertilizzanti u d-demel kollu applikati lill-art jigu
assorbiti mill-pjanti jew jitnehhew matul il-hsad. E¢cess jirrapprezenta telf potenzjali
ghall-ambjent jew riskju ta’ telf futur permezz tal-akkumulazzjoni fil-hamrija.

Bejn il-perjodu ta’ rappurtar ta’ bejn 1-2008 u I-2011 u dak ta’ bejn 1-2012 u 1-2015,
kemm il-bilan¢ nett tan-nitrogenu kif ukoll dak tal-fosfat zdiedu ftit fil-livell tal-
EU28 minn 31,8 ghal 32,5 kg N/ha'’ u minn 1,8 ghal 2,0 kg F/ha™® rispettivament.
Dan ifisser 1i hemm aktar telf potenzjali ghall-ambjent milli fil-perjodu precedenti
fil-livell tal-UE, ghalkemm gew osservati varjazzjonijiet kbar bejn Stat Membru u
iehor.

Fil-perjodu ta’ bejn 1-2012 u 1-2014, I-Istati Membri kollha, minbarra r-Rumanija,
kellhom eccess ta’ nitrogenu. L-oghla eccessi ta’ nitrogenu (> 50 kg/ha) instabu fil-
Belgju, f'Cipru, fir-Repubblika Ceka, fid-Danimarka, fil-Lussemburgu, fin-
Netherlands u fir-Renju Unit. Fir-rigward tal-fosfati, l-oghla eccessi ta’ fosforu
(>5kg/ha) instabu fil-Belgju, f'Cipru, fil-Kroazja, fid-Danimarka, u f’Malta.
Madankollu, tmien Stati Membri kellhom deficit ta’ fosforu, bl-akbar defi¢it jinstab
fil-Bulgarija u fl-Estonja.

L-iskariku tan-nitrogenu fl-ambjent mill-agrikoltura

L-informazzjoni dwar il-kontribut tal-agrikoltura ghall-iskariku ta’ nitrogenu fl-
ambjent akkwatiku ma gietx ipprovduta mill-Istati Membri kollha®. Skont I-
informazzjoni rrappurtata minn xi Stati Membri, Il-agrikoltura tibga’ s-sors
predominanti tan-nitrogenu skarikat fl-ambjent. Ghal dawk li rrappurtaw data
komparabbli ghaz-zewg perjodi, il-medja ta’ skariku ta’ nitrogenu nagset bi 3 %.

Arat-Tabella 17 u I-Figuri 34 u 35 tat-Tagsima Il tad-dokument ta’ hidma tal-persunal
OECD (2013), OECD Compendium of Agri-environmental Indicators, Pubblikazzjoni OECD, Parigi.
http://dx.doi.org/10.1787/9789264186217-en

Arat-Tabella 23 u I-Figuri 46 u 47 tat-Tagsima Il tad-dokument ta’ hidma tal-persunal.

Arat-Tabella 24 u I-Figuri 48 u 49 tat-Tagsima Il tad-dokument ta’ hidma tal-persunal.

Tnax-il Stat Membru biss ipprovdew data dwar il-perjodu ta’ rappurtar ta’ bejn 1-2008 u 1-2011 u dak
ta’ bejn 1-2012 u 1-2015. Ara t-Tabella 6 tat-Tagsima Il tad-dokument ta’ hidma tal-persunal.

3.

IL-MONITORAGG TAL-ILMA

[l-monitoragg tajjeb tal-kwalita tal-ilma huwa I-punt tat-tluq ghal implimentazzjoni
xierga tad-Direttiva dwar in-Nitrati minhabba i huwa importanti ghad-detezzjoni ta’
ilmijiet imniggsa u d-dezinjazzjoni ta> ZVN kif ukoll sabiex jittiechdu mizuri
adegwati fil-Programmi ta’ Azzjoni. Filwaqt 1i d-Direttiva dwar in-Nitrati
tistabbilixxi certi dispozizzjonijiet generali dwar il-monitoragg, id-definizzjoni tal-
programm u l-istrategija tal-monitoragg (il-lokazzjoni tal-istazzjonijiet, id-densita
tan-netwerk, il-frekwenza u t-twaqqit tal-kampjunar, e¢¢) huma r-responsabbilta tal-
Istati Membri.

Id-data rrappurtata turi li saru sforzi irregolari fil-monitoragg tal-ilma mill-Istati
Membri kif ukoll 1i hemm numru kbir ta’ stazzjonijiet godda minghajr xejriet mal-
UE kollha. Fil-fatt, I-intensita tal-monitoragg (perezempju, id-densita tan-netwerks
ta’ monitoragg u I-frekwenza tal-kampjunar) tvarja hafna bejn Stat Membru u ichor,
u tista’ mhux dejjem tkun adatta tajjeb ghall-pressjonijiet reali.

Il-monitoragg tal-ilma ta’ taht l-art

Fil-perjodu ta’ rappurtar ta’ bejn 1-2012 u 1-2015, in-numru totali ta’ stazzjonijiet ta’
monitoragg tal-ilma ta’ taht I-art irrappurtati fl-EU28 kien dak ta’ 34 901 stazzjon,
kwazi l-istess bhal fil-perjodu ta’ rappurtar precedenti®,

Id-densita medja tan-netwerk fl-EU28 hija madwar tmien stazzjonijiet ghal kull
1000 km? ta’ erja ta’ art. L-oghla densitajiet jinsabu f"Malta u fil-Belgju b’130 u 97
ghal kull 1000km? rispettivament. Ghall-kuntrarju, id-densitajiet I-aktar baxxi
jinsabu fil-Finlandja u fl-Izvezja b’anqas minn stazzjon wiched ghal kull 1 000 km?,

Il-frekwenza medja ta’ kampjunar hija kwazi ta’ darbtejn f’sena, u tvarja bejn anqas
minn darba fis-sena fid-Danimarka, fil-Latvja, fil-Polonja u fl-Izvezja ghal madwar
hames darbiet fis-sena fil-Belgju u fil-Kroazja®'.

II-monitoragg tal-ilmijiet tas-superficje

Fil-perjodu ta’ bejn 1-2012 u [-2015, in-numru totali ta’ stazzjonijiet irrappurtati fl-
ilma helu zdied fil-livell tal-UE b’madwar 23 % meta mqabbel ma’ bejn 1-2008 u I-
2011, sakemm lahaq it-33 042 stazzjon. ld-densita medja hija 7,6 stazzjonijiet ghal
kull 1 000 km?, bl-oghla densitajiet fir-Repubblika Ceka, fil-Belgju u fir-Renju Unit
u l-aktar baxxi fil-Kroazja, fil-Germanja u fil-Finlandja®.

Ghall-ilmijiet mielha, id-data rrappurtata turi tnaqqis allarmanti ta’ 29 % fin-numru
totali ta’ stazzjonijiet ta’ monitoragg fl-UE, minn 3 135 ghal 2 205 stazzjon bejn iz-
zewg perjodi ta’ rappurtar. Dan it-tnaqqis kien iktar minn 50 % fi Franza, fil-Grecja,
fil-Portugall, fil-Polonja u fi Spanja®. L-isforzi li ghamlu xi Stati Membri fil-
monitoragg tal-ilma mielah taghhom mhux dejjem jirriflettu r-rilevanza taz-zona
kostali totali taghhom.

Il-frekwenza tal-kampjunar tal-ilma (il-korpi tal-ilma kollha) tvajra minn kwazi
darba fis-sena fl-Izvezja ghal madwar 20 darba fis-sena fl-Irlanda®*.

Arat-Tabella 1 u I-Figura 1 tat-Tagsima | tad-dokument ta’ hidma tal-persunal.
Ara |-Figura 2 tat-Tagsima | tad-dokument ta’ hidma tal-persunal.
Arat-Tabella 2 u I-Figura 3 tat-Tagsima | tad-dokument ta’ hidma tal-persunal.
Ara t-Tabella 3 tat-Tagsima | tad-dokument ta’ hidma tal-persunal.

Ara |-Figura 4 tat-Tagsima | tad-dokument ta’ hidma tal-persunal.

IL-KWALITA TAL-ILMA U X-XEJRIET
L-ilma ta’ taht l-art
Il-kwalita tal-ilma ta’ taht I-art

Bejn 1-2012 u 1-2015, 13,2 % tal-istazzjonijiet tal-ilma ta’ taht 1-art qabzu 1-50 mg ta’
nitrati kull litru u 5,7 % kienu bejn 40 u 50 mg/I”®. Dan huwa titjib zghir meta
magabbel mal-perjodu ta’ rappurtar precedenti, fejn 14,4 % tal-istazzjonijiet qabzu I-
50mg/l u 5,9% kienu bejn 40 u 50mg/I.

Hemm differenzi kbar bejn Stat Membru u ichor: 1-Irlanda, |-Izlanda u 1-1zvezja
bhala medja ma kellhom kwazi 1-ebda stazzjon tal-ilma ta’ taht l-art 1i jagbez il-
50 mg/l. Ghall-kuntrarju, f"Malta, fil-Germanja u fi Spanja rispettivament, 71 %,
28 % u 21,5 % tal-istazzjonijiet tal-ilma ta’ taht 1-art bhala medja qabzu 1-50 mg ta’
nitrati kull litru. Madankollu, il-komparabbilta tad-data bejn I-Istati Membri hija
limitata minn differenzi fin-netwerks u l-istrategiji ta’ monitoragg.

L-aktar koncentrazzjonijiet ta’ nitrati baxxi gew osservati fl-ilma karstiku u magbud
ta’ taht l-art, b’S % biss mill-istazzjonijiet dags jew jagbzu 1-50 mg/l, filwaqt li I-
oghla proporzjon ta’ stazzjonijiet ugwali ghal jew li jagbzu 1-50 mg/l gie osservat
ghal profonditajiet tal-ilma ta’ taht l-art ta’ bejn 5 u 15-il metru®®.

Figura A. Dijagramma tal-frekwenza tal-koncentrazzjonijiet medji annwali ta’ nitrati fl-ilma
ta’ taht l-art”’. \r-rizultati huma pprezentati ghall-istazzjonijiet tal-ilma ta’ taht I-art kollha fi
profonditajiet differenti.

Xejriet fil-kwalita tal-ilma ta’ taht [-art

Arat-Tabella 4, il-Figura 5, il-Mappa 1 u I-Mappa 2 tat-Tagsima | tad-dokument ta’ hidma tal-persunal.
Ara |I-Figura 6 tat-Tagsima | tad-dokument ta’ hidma tal-persunal.

Il-paragun tal-Figura A mad-dijagramma ta’ frekwenza tal-koncentrazzjonijiet medji annwali ta’ nitrati fl-ilma ta’ taht l-art fir-
rapporti mill-Kummissjoni lill-Kunsill u lill-Parlament Ewropew u d-Dokument ta’ Hidma tal-Persunal ta’ akkumpanjament fir-

rigward tal-perjodi ta’ rappurtar precedenti jista’ jigi mfixkel minfiabba fid-differenzi sostanzjali possibbli fin-numru ta’

stazzjonijiet immonitorjati.

Meta wiched iqabbel ir-rizultati tal-monitoragg mill-perjodu ta’ bejn 1-2012 u 1-2015
ma’ dawk ta’ bejn 1-2008 u 1-2011, jara li I-kwalita tal-ilma baqghet I-istess jew
tjiebet 74 % tal-istazzjonijiet. Fil-fatt 42 % tal-istazzjonijiet fl-UE wrew xejra
stabbli u 32 % urew xejra ta’ tnaqqis. Il-kwalita tal-ilma marret ghall-aghar ghal
26 % tal-istazzjonijiet®®, simili ghall-perjodi ta’ rappurtar precedenti. L-oghla
percentwal ta’ stazzjonijiet li qed imorru ghall-ahjar kien osservat fil-Bulgarija
(40,9 %), f"Malta (46,3 %) u fil-Portugall (43,6 %), |-aktar stabbli fl-Izvezja (98 %),
u l-oghla percentwal ta’ stazzjonijiet li sejrin ghall-aghar gie rrapportat mill-Estonja
(44,4 %), minn Malta (43,9 %) u mil-Litwanja (58,5 %). Ghalhekk f’xi pajjizi,
nistghu nosservaw polarizzazzjoni tas-sitwazzjoni b’zoni ta’ tniggis imorru ghall-
aghar u b’Zoni nodfa jmorru ghall-ahjar.

L-ilma tas-superfi¢je
ll-kwalita tal-ilma helu tas-superficje
Koncentrazzjoni ta’ nitrati

Skont il-medji annwali tal-istazzjonijiet ta’ monitoragg irrappurtati kollha, 64,3 %
kellhom ingas minn 10 mg ta’ nitrati f'kull litru, filwaqt li 2 % kellhom
konc¢entrazzjonijiet ta’ bejn 40 u 50 mg f’kull litru u 1,8 % kellhom izjed minn 50 mg
f’kull litru. Dan huwa titjib meta mqgabbel mal-perjodu ta’ rappurtar precedenti, fejn
2,5 % tal-istazzjonijiet kellhom aktar minn 50 mg ghal kull litru u 2,5 % kellhom
bejn 40 u 50 mg ghal kull litru®. L-oghla proporzjon ta’ stazzjonijiet ugwali ghal
50 mg/L jew aktar gie rrapportat f"Malta, filwaqt li fl-Izvezja, fl-Irlanda u fil-Gre¢ja
gie rrapportat 1-oghla proporzjon ta’ stazzjonijiet b’anqas minn 2 mg/L.

Figura B. Id-dijagramma tal-frekwenza tal-koncentrazzjonijiet medji annwali ta’
nitrati fl-ilmijiet tas-superficje helwin (xmajjar u lagi)

Ara |-Figura 7 tat-Tagsima | tad-dokument ta’ hidma tal-persunal.
Arat-Tabella 5, il-Figura 8 u I-Mappa 9 tat-Tagsima | tad-dokument ta’ hidma tal-persunal.

Ewtrofikazzjoni

Is-sottomissjoni tad-data dwar |-ewtrofikazzjoni hija pjuttost inkonsistenti b’xi Stati
Membri jipprovdu data biss ghal certi tipi ta’ ilma u Stati Membri ohra ma
jipprovdux data dwar I-istatus tal-ewtrofikazzjoni*®. Barra minn hekk, il-valutazzjoni
tal-istatus trofiku varjat hafna fost I-Istati Membri, mhux biss fir-rigward tal-
parametri li ntuzaw, izda wkoll fir-rigward tal-metodologiji uzati biex jigu definiti 1-
klassijiet tal-istatus trofiku®".

Fost |-istazzjonijiet ta’ monitoragg tax-xmajjar kollha rrappurtati, 12 % u 7 % kienu
ewtrofi¢i u ipertrofi¢i rispettivament, filwaqt 1i 31 % u 21 % kienu oligotrofi¢i jew
ultraoligotrofici, rispettivament®’. Mill-Istati Membri kollha li pprovdew data dwar I-
ewtrofikazzjoni fix-xmajjar, Cipru, is-Slovenja, il-Portugall, il-Gre¢ja, 1-Irlanda ta’
Fug, ir-Rumanija, il-Latvja u |-Bulgarija wrew proporzjonijiet relattivament baxxi ta’
stazzjonijiet ewtrofi¢ci jew ipertrofici fix-xmajjar, filwaqt li I1-Awstrija, il-
Lussemburgu, Spanja, il-Litwanja, ir-Repubblika Ceka, il-Belgju, il-Kroazja u Malta
wrew proporzjonijiet relattivament gholjin ta’ stazzjonijiet ewtrofi¢i jew ipertrofici
fix-xmajjar®.

Minn fost I-istazzjonijiet ta’ monitoragg tal-lagi kollha rrappurtati, 18 % u 8 % kienu
ewtrofi¢i u ipertrofici, rispettivament, filwaqt li 45 % u 1 % kienu oligotrofici jew
ultraoligotrofi¢i, rispettivament®. Mill-Istati  Membri kollha i rrappurtaw
ewtrofikazzjoni fil-lagi, I-aktar proporzjonijiet baxxi ta’ lagi ewtrofic¢i jew ipertrofici
kienu f’Malta, fir-Rumanija u fl-Awstrija. L-Istati Membri bi proporzjonijiet
relattivament gholjin ta’ lagi ewtrofi¢i jew ipertrofi¢i kienu I-Bulgarija, il-Kroazja u
I-Polonja.

Xejriet fil-kwalita tal-ilma tas-superficje helu

Meta mgabbel mal-perjodu ta’ rappurtar ta’ bejn 1-2008 u 1-2011, hemm zviluppi
pozittivi. Fil-fatt il-kon¢entrazzjonijiet medji annwali ta’ nitrati sejrin ghall-ahjar
31 % tal-istazzjonijiet ta’ monitoragg tal-ilma helu, li minnhom 9 % urew titjib
b’sahhtu. Is-sitwazzjoni tibqa’ Il-istess ghal nofs I-istazzjonijiet ta’ monitoragg.
Sfortunatament, il-kwalita tal-ilma helu marret ghall-aghar f°19 % tal-istazzjonijiet
ta’ monitoragg tal-ilma helu, li minnhom 5 % garrbu deterjorazzjoni qawwija® *.

Fil-livell tal-UE Il-ebda xejra mhi disponibbli ghall-istatus trofiku tal-ilma tas-
superfi¢je helu minhabba n-nuqqas ta’ data u d-differenzi fil-metodologiji biex jigi
ddefinit I-istatus trofiku applikat mill-1stati Membri.

Ilmijiet mielha

Ara t-Tagsima VII tad-dokument ta’ hidma tal-persunal.

Ara l-iskedi ta’ sommarju tal-Istati Membri fit-Tagsima VI tad-dokument ta’ hidma tal-persunal.

Ara |-Figura 12 tat-Tagsima | tad-dokument ta’ hidma tal-persunal.

Malta ma ghandhiex xmajjar jew lagi izda ghandha sistemi ta’ widien u ilmijiet gieghda bhala korpi ta’
ilma tas-superficje helu.

Ara |-Figura 13 tat-Tagsima | tad-dokument ta’ hidma tal-persunal.

Ara t-Tagsima VII tad-dokument ta’ hidma tal-persunal. Xejra kbira dejjem tizdied hija definita bhala
differenza fil-koncentrazzjonijiet tan-nitrati bejn iz-zewg perjodi ta’ rappurtar jew oghla minn +5 mg/L
Ara |-Figura 11 tat-Tagsima | tad-dokument ta’ hidma tal-persunal.

Fl-ilmijiet mielha®’, il-konéentrazzjonijiet ta’ nitrati huma aktar baxxi milli fl-ilma
helu, b’0,7 % tal-istazzjonijiet ugwali ghal jew jagbzu 1-25mg/L u 75,7 % tal-
istazzjonijiet angas minn 2 mg/L, abbazi tal-valuri medji annwali**. Kien hemm titjib
zghir meta mqgabbel mal-perjodu ta’ rappurtar precedenti, fejn 1,4 % tal-istazzjonijiet
ta’ monitoragg kellhom konc¢entrazzjonijiet medji annwali ta’ nitrati ugwali ghal jew
li jagbzu 1-25 mg/L. Madankollu, il-paragun bejn il-perjodi huwa mfixkel mit-tnagqis
gawwi fin-numru ta’ stazzjonijiet ta’ monitoragg.

Id-data ta’ ewtrofikazzjoni dwar l-ilmijiet tranzizzjonali, kostali u marini giet
sottomessa biss minn numru limitat ta’ Stati Membri. Ghall-ilmijiet ta’ tranzizzjoni,
id-data giet sottomessa minn tmien Stati Membri biss (I-Irlanda, I-Italja, il-Latvja, il-
Litwanja, Malta, il-Polonja, ir-Rumanija u Spanja) u minn zewg regjuni (il-Fjandri u
I-Irlanda ta’ Fuq). Ghal sitta minnhom, id-data sottomessa sfortunatament uriet
proporzjon ta’ 100 % ta’ ilmijiet ewtrofi¢i jew ipertroﬁc':i39.

Ghall-ilmijiet kostali, id-data giet sottomessa minn disa’ Stati Membri biss (il-
Bulgarija, il-Finlandja, I-1talja, il-Latvja, Malta, il-Polonja, ir-Rumanija, is-Slovenja
u Spanja) u regjun wiehed (I-Irlanda ta’ Fuq). F’dan il-kaz, hamsa minnhom kellhom
aktar minn 50 % ilmijiet kostali ewtrofi¢i jew ipertrofici®®. Data marina dwar I-
ewtrofikazzjoni giet sottomessa biss mill-ltalja, mil-Latvja u mir-Rumanija**.

ID-DEZINJAZZJONI TA’ ZONI VULNERABBLI GHAN-NITRATI

Id-Direttiva dwar in-Nitrati titlob lill-Istati Membri jiddezinjaw Zoni vulnerabbli
ghan-nitrati, 1i huma zoni li jiskulaw f’ilmijiet imniggsa jew f’riskju ta’ tniggis. Meta
jistabbilixxu z-zoni vulnerabbli ghan-nitrati, |-Istati Membri jistghu, minflok ma
jiddezinjaw zoni specifici, jaghzlu li japplikaw programm ta’ azzjoni fuq l-art
agrikola kollha. L-Awstrija, id-Danimarka, il-Finlandja, il-Germanja, 1-Irlanda, il-
Litwanja, il-Lussemburgu, Malta, in-Netherlands, ir-Rumanija, is-Slovenja, ir-
Regjun tal-Fjandri u I-Irlanda ta’ Fuq segwew dan l-approce.

L-Istati Membri li minflok jaghzlu li jiddezinjaw Zoni specifici jehtieg 1i jiddefinixxu
I-kriterji ghad-dezinjazzjoni. Dawn il-kriterji huma bbazati fuq id-definizzjoni ta’
ilmijiet imniggsa kif stabbilit fl-Anness 1 tad-Direttiva izda jistghu jvarjaw bejn Stat
Membru u iehor.

Bl-inkluzjoni tal-Istati Membri li japplikaw I-approcc tat-territorju kollu, I-erja kollha
ta’ ZVN zdiedet mill-2012, minn 1 951 898 km? ghal madwar 2 175 861 km? fl-
2015%, u dan jirrapprezenta madwar 61 % taz-zona agrikola®. Dan ifisser li 61 %
tal-art agrikola tal-UE hemm obbligi li ghandhom I-ghan 1i jilhqu fertilizzazzjoni
bbilangjata.

Madankollu, I-informazzjoni rrappurtata turi li, fil-livell tal-Istati Membri, xorta ghad
hemm Zoni bi tniggis tal-ilma potenzjali li mhumiex inkluzi f"xi ZVN. Barra minn
hekk, f'xi Stati Membri, it-territorju ddezinjat huwa limitat ghal Zona ridotta madwar

37
38
39
40
41
42
43

“Ilmijiet mielha” tfisser ilmijiet tranzizzjonali, kostali u marini

Arat-Tabella 3 tat-Tagsima | tad-dokument ta’ hidma tal-persunal.

Ara |-Figura 13 tat-Tagsima | tad-dokument ta’ hidma tal-persunal.

Ara |-Figura 14 tat-Tagsima | tad-dokument ta’ hidma tal-persunal.

Ara |-Figura 15 tat-Tagsima | tad-dokument ta’ hidma tal-persunal.

Arat-Tabella 25 u I-Mappa 18 tat-Tagsima Il tad-dokument ta’ hidma tal-persunal.

Il-peréentwali tat-territorju tal-UE u z-zona agrikola koperti minn ZVN gew ikkalkulati mill-JRC inkluz
iz-zoni ta’ dawk l-Istati Membri li japplikaw I-Artikolu 3(5) tad-Direttiva u li juzaw saffi ta’ GIS
ipprovduti mill-Istati Membri fil-kuntest ta’ dan l-eZer¢izzju ta’ rappurtar.

I-istazzjonijiet ta’ monitoragg li jwassal ghal dezinjazzjoni frammentata hafna u
jixhet dubju fuq l-effettivitd potenzjali tal-programmi ta’ azzjoni. Bhala mod ta’
illustrazzjoni, il-mappa hawn taht turi z-zona attwali taht ZVN u l-istazzjonijiet ta’
monitoragg tal-ilma ta’ taht I-art b’koncentrazzjonijiet medji ta’ nitrati ta’ aktar minn
50 mg/L. Madankollu, kif spjegat hawn fuq, il-kriterji uzati mill-Istati Membri ghad-
dezinjazzjoni jistghu jinkludu parametri ohrajn barra mill-kon¢entrazzjoni medja
annwali.

DIRETTIVA DVARIN-NITRATI EUZS
PEMIOOU IR MASTUME AR 20122018

EU28

FUVA LA LASTS LA
WONCENT AL I NEQN TR NI AL

Mappa A. Iz-Zona ddezinjata bhal Zona Vulnerabbli ghan-Nitrati u l-istazzjonijiet ta’
monitoragg tal-ilma ta’ taht l-art b’koncentrazzjonijiet medji ta’ nitrati ta’ aktar minn

50 mg/L barra miz-ZVN, il-perjodu ta’ bejn 1-2012 u 1-2015*.

6. IL-PROGRAMMI TA’ AZZJONI

L-Istati Membri huma mitluba jistabbilixxu programm ta’ azzjoni wiehed jew aktar li
japplika/w fiz-zoni vulnerabbli ddezinjati jew ghat-territorju kollu. ll-programmi ta’
azzjoni jinkludu tal-ingas il-mizuri msemmija fl-Annessi Il u Ill tad-Direttiva.
Diversi Stati Membri adottaw programmi ta’ azzjoni fil-livell regjonali.

ll-bicca 1-kbira tal-Istati Membri, jew tar-regjuni f’certi Stati Membri, adottaw

programm ta’ azzjoni gdid jew rivedut matul il-perjodu ta’ rappurtar ta’ bejn 1-2012 u
1-2015.

Il-mizuri fil-programmi ta’ azzjoni huma krucjali kemm biex jitnaqqas it-tniggis tal-
ilma kkawzat min-nitrati minn sorsi agrikoli kif ukoll biex jigi evitat aktar tniggis
bhal dan. Id-definizzjoni ta’ standards ta’ applikazzjoni ta’ fertilizzanti i tizgura li
fertilizzazzjoni bbilan¢jata tibqa’ wahda mill-aktar mizuri importanti u ta’ sfida.
Kwazi 1-Istati Membri kollha issa ac¢cettaw id-definizzjoni tal-ammonti ta’ nitrogenu
totali permess ghal kull produzzjoni tal-pjanti. Xi ftit Stati Membri ddefinixxew

“ Il-mappa tirrapprezenta s-Sitwazzjoni ghall-perjodu ta’ bejn 1-2011 u [-2015. Minn dak iz-zmien 'l hawn

jista’ jkun li gew iddezinjati ZVN godda.

ukoll l-ammonti permessi ghall-applikazzjonijiet tal-fosforu, li jistghu jkunu
importanti immens sabiex tingheleb u tigi evitata 1-ewtrofikazzjoni. I1-modi li bihom
dawn l-istandards ta’ applikazzjoni jigu kkalkulati u mghoddija lill-bdiewa jvarjaw
bejn Stat Membru u iehor. Huwa probabbli li dan jinfluwenza l-effettivita ta’ din il-
mizura minhabba l-impatti fuq il-kapacita tal-bdiewa li jikkonformaw mal-obbligi u
I-kontrolli.

Element importanti ichor 1i jitlob aktar attenzjoni huwa I-hzin tad-demel. Filwagqt li I-
Istati Membri kollha ghandhom dispozizzjonijiet dwar il-hzin tad-demel, inkluz il-
kapacita tal-hzin, f’dan il-qasam hemm bzonn ta’ azzjoni msahha, inkluz il-gbir ta’
aktar informazzjoni dwar il-kapacitajiet ta’ hzin disponibbli bhalissa fil-livell tal-
azjendi agrikoli.

F’xi Stati Membri bil-programm ta’ azzjoni applikat mat-territorju kollu, I-isfida
ewlenija hija li I-mizuri jigu mmirati b’mod adegwat lejn pressjonijiet u hotspots
regjonali differenti. Ghal dak il-ghan, xi Stati Membri identifikaw Zoni fejn il-mizuri
stabbiliti mill-programm ta’ azzjoni huma rinforzati.

L-Istati Membri qeghdin jaghzlu dejjem aktar li jimmiraw certi mizuri lejn “azjendi
agrikoli bl-aghar prestazzjoni” (livelli gholjin ta’ nutrijenti) filwaqt li jippermettu
aktar flessibbilta ghal “azjendi agrikoli bi prestazzjoni tajba”. Filwaqt li dan 1-
approcc¢ jista’ jkun interessanti, jista’ jhalli rizultati biss jekk ikun akkumpanjat minn
objettivi ambjentali c¢ari, mekkanizmi ta’ infurzar aktar stretti u ppjanar ta’
mmaniggjar ta’ nutrijenti preciz.

[I-Kummissjoni se tkompli tichu azzjoni xierqa sabiex tizgura I-kwalita ta’ dawk il-
programmi ta’ azzjoni u li, fil-flessibbilta permessa mid-Direttiva lill-Istati Membri,
il-mizuri fihom ikunu adegwati u proporzjonati ghall-isfidi tal-kwalita tal-ilma ta’
kull Stat Membru.

PREVIZJONI DWAR IL-KWALITA TAL-ILMA

[I-metodi applikati mill-Istati Membri biex jivvalutaw l-izviluppi fil-kwalita tal-ilma
fil-bicca 1-kbira huma bbazati fuq analizi tax-xejriet, valutazzjonijiet ta’ xenarji jew
simulazzjonijiet ta’ mudelli, xi drabi kkombinati ma’ analizijiet ta’ zviluppi passati u
mistennija fi prattiki agrikoli. Madankollu, dawn il-previzjonijiet huma kkaraterizzati
minn incertezzi inerenti minhabba 1-varjazzjonijiet kbar fil-kundizzjonijiet klimatic¢i
u tal-hamrija u l-effetti ta’ dawn fuq il-kwalita tal-ilma.

Tnax-il Stat Membru u zewg regjuni pprevedew aktar tnaqqis fil-kon¢entrazzjonijiet
ta’ nitrati fl-ilmijiet ta’ taht 1-art u tas-superficje, minhabba mizuri fil-programmi ta’
azzjoni kkombinati mal-implimentazzjoni ta’ diversi mizuri agroambjentali inkluzi
fil-Programmi ta’ Zvilupp Rurali. Seba’ Stati Membri u tliet regjuni ma semmewx
previzjoni cara dwar il-kwalita tal-ilma futura, perezempju billi jipprevedu titjib fil-
kwalita tal-ilma ghal certi korpi tal-ilma kif ukoll deterjorazzjoni ghall-kwalita tal-
ilma ghal korpi tal-ilma ohrajn.

Tliet Stati Membri (il-Kroazja, il-Gre¢ja u 1-Portugall) ma rrappurtawx dwar il-
previzjoni tal-kwalita tal-ilma. Cipru u 1-Belgju (il-Fjandri) irrappurtaw li I-
previzjonijiet ma kinux possibbli minhabba 1-perjodu latenti bejn I-implimentazzjoni
u l-effett tal-mizuri, jew minhabba 1-kundizzjonijiet klimati¢i u I-idrologija.

10.

ID-DEROGI GHAL-LIMITU TA” 170 KG N/HA/FIS-SENA

Id-Direttiva dwar in-Nitrati tippermetti I-possibbilta ta’ deroga mill-ammont
massimu ta’ 170 kg ta’ nitrogenu mid-demel tal-bhejjem f’Zoni vulnerabbli ghal kull
ettaru kull sena, sakemm jigu ssodisfati 1-kriterji oggettivi stabbiliti fl-Anness Il tad-
Direttiva u li l-ammonti derogati ma jippregudikawx l-ilhuq tal-objettivi tad-
Direttiva. L-istandards ta’ gestjoni mehtiega mill-bdiewa li jibbenefikaw minn derogi
huma oghla minn dawk tal-programmi ta’ azzjoni, b’obbligi addizzjonali ghall-
ippjanar tan-nutrijenti u limiti addizzjonali fuq il-gestjoni tal-art.

Id-derogi jinghataw permezz ta’ Decizjoni ta’ Implimentazzjoni tal-Kummissjoni
wara li tkun inghatat 1-opinjoni tal-Kumitat dwar in-Nitrati, li jassisti lill-
Kummissjoni fl-implimentazzjoni tad-Direttiva. Fi tmiem 1-2015, dahlu fis-sehh
derogi f’sitt Stati Membri, fir-rigward tat-territorju kollu (id-Danimarka, in-
Netherlands u I-Irlanda) jew ta’ xi regjuni taghhom (il-Fjandri fil-Belgju; Emilia
Romagna, Lombardia, Piemonte u Veneto fl-Italja; u I-Ingilterra, I-Iskozja, Wales u
I-Irlanda ta’ Fugq fir-Renju Unit)*.

IL-PROCEDURI TA’ KSUR

Minn Lulju 2017, infethu tmien kazijiet ta” ksur kontra seba’ Stati Membri: Franza
dwar id-dezinjazzjoni taz-zoni vulnerabbli ghan-nitrati (ZVN); il-Gre¢ja dwar iz-
ZVN u dwar il-programmi ta’ azzjoni (PA); il-Polonja dwar iz-ZVN u 1-PA; Is-
Slovakkja dwar il-monitoragg, iz-ZVN u 1-PA, il-Bulgarija dwar il-PA, il-Germanja
dwar il-PA u I-Belgju (Wallonia) dwar il-PA.

L-investigazzjonijiet Pilota tal-UE gew indirizzati lil erba’ Stati Membri fil-perjodu
ta’ bejn 1-2012 u 1-2015 (ir-Repubblika Ceka u 1-Lussemburgu dwar il-PA; I-Estonja
dwar iz-ZVN u Spanja dwar il-PA u z-ZVN). Tliet investigazzjonijiet Pilota
addizzjonali tal-UE gew indirizzati lil tliet Stati Membri 22016-2017 (in-Netherlands
dwar id-decizjoni ta’ deroga, id-Danimarka u r-Renju Unit dwar il-PA).

KONKLUZJONIJIET U SFIDI FUTURI

Id-data dwar il-konc¢entrazzjoni tan-nitrati turi li I-kwalita tal-ilma helu u tal-ilma ta’
taht 1-art tjiebet ftit bejn 1-2012 u 1-2015 meta mqgabbel mal-perjodu ta’ rappurtar
precedenti (bejn 1-2008 u 1-2011). Fl-istess hin, is-Sitwazzjoni hija varjabbli fl-UE, bi
Stati Membri fejn il-programmi ta’ azzjoni ged ihallu rizultati tajbin u Stati Membri
fejn hija mehtiega aktar azzjoni ghat-tnaqqgis u I-prevenzjoni tat-tniggis. B’mod
generali u minkejja xi progress pozittiv, it-taghbija eccessiva mill-agrikoltura
tkompli tkun wahda mill-akbar pressjonijiet fug I-ambjent akkwatiku. Dan jehtieg li
jigi indirizzat sabiex jinkiseb status ekologiku tajjeb tal-ilmijiet mid-Direttiva Qafas
dwar I-lIma.

Bl-istess mod ghall-perjodu ta’ rappurtar precedenti, ma tista’ tinstilet 1-ebda
konkluzjoni rigward 1-evoluzzjoni tal-istatus trofiku minhabba n-nuqqas ta’ data u d-
differenzi fil-metodologiji ghall-valutazzjoni tal-ewtrofikazzjoni applikati mill-Istati
Membri. II-Kummissjoni tqis li ghal applikazzjoni aktar armonizzata ta’ legizlazzjoni
tal-ilma, ikun mehtieg l-uzu ta’ metodologija komuni ghall-valutazzjoni tal-
ewtrofikazzjoni. Madankollu huwa possibbli 1i jigi konkluz li ghad baga’ problemi
ta’ ewtrofikazzjoni f"hafna zoni, perezempju, fil-Bahar Baltiku.

Ara t-Tabella 26 tat-Tagsima V tad-Dokument ta’ Hidma tal-Persunal.

Bejn 1-2012 u 1-2015, l-intensita tal-monitoragg tal-ilma ta’ taht l-art kienet simili
ghal dik ta’ bejn 1-2008 u 1-2011, filwaqt li ghall-ilma helu tal-wi¢¢, zdiedu kemm in-
numru kif ukoll id-densita tal-istazzjonijiet ta’ monitoragg. Madankollu, jenhtieg li 1-
Istati Membri jaghmlu sforz akbar fir-rigward tal-monitoragg tal-ilma tas-superficje
mielah minhabba li n-numru totali ta’ stazzjonijiet irrappurtati nizel b’mod sinifikanti
matul dan il-perjodu ta’ rappurtar.

Barra minn hekk, hemm bzonn ta’ sforzi sabiex jigi zgurat li l-fatturat tal-
istazzjonijiet ta’ monitoragg ma jaffettwax il-precizjoni tax-xejriet tal-kwalita tal-
ilma.

Barra minn hekk, ghad hemm lok ghat-tishih tal-monitoragg tal-ilma f’certi Stati
Membri. Dan jista’ jghin sabiex tittejjeb il-komparabbilta tad-data fir-rigward tal-
livell u x-xejriet tat-tniggis min-nutrijenti kif ukoll sabiex tigi pprovduta stampa aktar
dettaljata tal-kwalita generali tal-ilmijiet tal-UE u sabiex jigi zgurat 1i I-ilmijiet
imniggsa kollha tal-UE jigu identifikati.

L-erja totali ta’ ZVN ilha tizdied mill-2012. Madankollu, ghad fadal titjib xi jsir
f>¢certi Stati Membri fid-dezinjazzjoni ta’ ZVN biex jinkludu z-Zoni kollha 1i jiskulaw
fl-ilmijiet fejn jikkawzaw tniggis sabiex tigi zgurata l-effettivita tal-programmi ta’
azzjoni.

B’mod generali, il-kwalita tal-programmi ta’ azzjoni tjiebet, b’mizuri aktar stretti u
metodologiji mtejba sabiex tintlahaq fertilizzazzjoni bbilanc¢jata. Madankollu, ghad
baqa’ xi sfidi. Perezempju, f’¢erti Stati Membri bil-programm ta’ azzjoni applikat
mat-territorju kollu, il-mizuri jehtieg li jigu adattati b’mod adegwat ghal pressjonijiet
u hotsposts regjonali differenti. Il-programmi ta’ azzjoni li jippermettu approc¢ aktar
flessibbli fil-livell tal-azjendi agrikoli jistghu jzidu s-sjieda u I-involviment tal-
bdiewa. Dan l-appro¢¢ madankollu jaghti rizultati biss jekk ikun akkumpanjat minn
objettivi u miri ambjentali c¢ari flimkien ma’ pariri effettivi u appogg lill-bdiewa
sabiex jaghzlu u jimplimentaw il-mizuri xierqa, mekkanizmi ta’ infurzar iktar stretti
u ppjanar ta’ gestjoni ta’ nutrijenti preciz.

Sfida wahda hija kif jitqiesu I-inputs tan-nutrijenti kollha kif xieraq, inkluz dawn
minn sorsi ghajr il-fertilizzanti minerali u d-demel bhal tejjieba tal-hamrija, ilma
reklamat uzat ghall-irrigazzjoni, digestat u nutrijenti disponibbli diga fil-hamrija.
Sfida ohra hi li jigi evitat it-telf ta’ nutrijenti fl-ilma u fl-arja permezz ta’ gestjoni
effettiva tad-demel. Metodologiji komuni ghall-kalkolu tal-eskrezzjoni tan-nutrijenti
u I-gbir tad-data jistghu jippermettu stima aktar armonizzata tal-bilanc¢i tan-nutrijenti
u uzu aktar effettiv tan-nutrijenti mid-demel.

Hija mehtiega aktar attenzjoni dwar kif l-uzu tar-ricerka u l-innovazzjoni jigi integrat
sabiex jigu offruti soluzzjonijiet ghal uhud mill-isfidi identifikati. I1l-progetti ta’
ricerka tal-UE jistghu jipprovdu gharfien ta’ metodologija komuni ghall-valutazzjoni
tal-ewtrofikazzjoni b’mod aktar armonizzat, ghat-tishih tal-monitoragg tal-kwalita
tal-ilma perezempju abbazi ta’ ghodod ta’ monitoragg tal-oghla livell u l-izvilupp ta’
programmi ta’ azzjoni effettivi.

F’¢erti Stati Membri ghadhom ghaddejjin sforzi sabiex jigu zviluppati teknologiji tal-
ipprocessar tad-demel innovattivi. F’konformitda mal-Pjan ta’ Azzjoni ghal
Ekonomija Cirkolari, dawn I-izviluppi promettenti jipprovdu opportunita sabiex jigu
mhegga nutrijenti rriciklati li jistghu jissostitwixxu n-nutrijenti primarji. L-isfida
ewlenija hija 1li jinkisbu prodotti rriciklati li tal-ingas ikollhom prestazzjoni

13

MT



MT

ambjentali u agrikola ugwali jew ahjar minn dik tan-nutrijenti primarji li huma
jissostitwixxu.

Kif spjegat fid-Dokument ta’ Hidma tal-Persunal tal-Kummissjoni “L-Agrikoltura u
I-Gestjoni Sostenibbli tal-Ilma fl-UE™*, hemm ukoll il-htiega li jittejbu I-governanza
u d-djalogu rinforzat u azzjonijiet koordinati b’mod kongunt bejn il-partijiet
ikkon¢ernati rilevanti kollha (l-awtoritajiet agrikoli u ambjentali, il-bdiewa, il-
kumpaniji tal-ilma u l-utenti, ec¢.). F’dan il-kuntest, anke |-“Pjan ta’ Azzjoni ghan-
natura, in-nies u l-ekonomija™* jitlob lill-Istati Membri jtejbu s-sinergiji taghhom
bejn id-Direttivi dwar in-Natura u d-Direttiva dwar in-Nitrati.

Fl-ahhar nett, bil-ghan 1i zzid it-trasparenza, filwaqt li tipprovdi rappurtar aktar
iffukat u tnaqgas il-piz amministrattiv, il-Kummissjoni se tichu l-azzjoni mehtiega
fil-kuntest tar-rapport dwar “Azzjonijiet ghas-Simplifikazzjoni tar-Rappurtar
Ambjentali™*®,

46

47

48

SWD(2017) 153 final: https://circabc.europa.eu/sd/a/abff972e-203a-4b4e-b42e-
a0f291d3fdf9/SWD 2017 EN_V4 P1 885057.pdf

SWD(2017) 139 final.
http://ec.europa.eu/environment/nature/legislation/fitness check/action plan/factsheets en.pdf

COM(2017) 312 final. http://ec.europa.eu/transparency/regdoc/rep/1/2017/MT/COM-2017-312-F1-

MT-MAIN-PART-1.PDF

